
தே³வ்யுவாச ।
தே³வதே³வ ஜக³ந்நாத² த்ரிநாத²ஶ்ரீத்ரிலோசந ।
ப⁴வத்ப்ரஸாதா³த்³ப⁴க³வந்பை⁴ரவஸ்ய மஹாத்மந:॥ 1॥
கவசம் ஶ்ரோதுமிச்சா²மி த்வத்ஸ்நேஹாதிஶயாத³ஹம் ।
ஶிவ உவாச ।
ப்ராணிநாம் ரக்ஷணார்த²ம் ச ப்³ரவீமி ஸுமுகே²கு³ணாந் ॥ 2॥
வர்மணோ பை⁴ரவஸ்யாஸ்ய ஶிவப்³ரஹ்மா ரு’ஷி:ஸ்ம்ரு’த: ।
ச²ந்தோ³நுஷ்டுப் ததா² தே³வோ பை⁴ரவோ ப³டுகாத்மஜ:॥ 3॥
ஐஶ்வர்யஸ்யாபி⁴வ்ரு’த்³த்⁴யர்த²மிஷ்டார்த²ம் ச நியுஜ்யதே ॥ 4॥
ஶூலக²ட்³க³ட³மரூலஸத்கரம் ஸவ்யஹஸ்தமபரம் கரோஜ்ஜ்வலம் ।
ஸந்ததம் ஹ்ரு’தி³ ப⁴ஜாமி பை⁴ரவம் ஸ்வாதி⁴ரூட⁴மதி⁴காரஸித்³த⁴யே ॥ 6॥
தி³க்³வாஸஸம் கமலபத்ரவிஶாலநேத்ரம்
ப⁴ஸ்மாங்க³ராக³மப⁴யம் ப்ரபு⁴மாதி³தே³வம் ।
த்⁴யாயாமி தம் ப³டுகநாத²மஹர்நிஶம் மே
ஸர்வார்த²ஸித்³தி⁴மதுலாம் க்ரு’பயா தி³ஶந்தம் ॥ 6॥
ஏவம் த்⁴யாத்வா து தே³வேஶம் ப³டுகாக்²யம் மஹாப³லம் ।
உச்சரேத்கவசம் பஶ்சாத்³தே³வதாபீ⁴ஷ்டஸித்³தி⁴த³ம் ॥ 7॥
ஶிரோ மே பை⁴ரவ: பாது பா⁴லம் புரநிஷூத³ந: ।
த்³ரு’ஶௌ பாது த்ரிநேத்ரோ மே ஶ்ரவணம் நீலகண்ட²க:॥ 8॥
தி³க்³வாஸா மே பாது கண்டம் நாஸிகாமக³ந்யபா⁴க் ।
ஔஷ்டௌ² த்ரிபுரகா⁴தீ மே ஜிஹ்வாம் பாது கபாலத்⁴ரு’க் ॥ 9॥
த³ந்தாந்பாது க்ரதுத்⁴வம்ஸீ சிபு³கம் பூ⁴தவாஸக: ।
கபாலீ பாது மே க்³ரீவாம் ஸ்கந்தௌ⁴ பாது க³ஜாம் தக:॥ 10॥

பு⁴ஜௌ மே பாது கௌமாரோ ஹ்ரு’த³யம் க்ஷேத்ரபாலக: ।
அபீ⁴ருமேம் ஸ்தநௌ பாது வக்ஷ: பாது மஹேஶ்வர:॥ 11॥
குக்ஷௌ மே பாது ஸம்ஹர்தா நாபி⁴ம் மே ஷண்முக²ப்ரிய: ।
பூ⁴தநாத:² கடிம் பாது கு³ஹ்யம் பாது ஜடாத⁴ர:॥ 12॥
ஊரூ பாது வ்ரு’ஷாரூடோ⁴ ஜாநுநீ பூ⁴தபா⁴வந: ।
ஶ்மஶாநவாஸீ மே பாது பாது ஸர்வாங்க³மீஶ்வர:॥ 13॥
ய இத³ம் கவசம் தே³வி படே²த்ப்ரயதமாநஸ: ।
தஸ்யைஶ்வர்யாபி⁴வ்ரு’த்³த்⁴யர்த²ம் ந த³தா³ம்யஹம் ॥ 14॥
ரோகா³ர்தோ முச்யதே ரோகா³த்புத்ரார்தீ²லப⁴தே ஸுதாந் ।
ஜபித்வா ஶ்ரத்³த⁴யா கந்யா ஆயுஷ்மந்தம் பதிம் லபே⁴த் ॥ 15॥
வித்³யாவிநயஸம்பந்நம் ஸுகுலீநம் ஸுரூபிணம் ।
ஜபித்வா வித⁴வா நாரீ வைத⁴வ்யம் நாப்நுயாத்க்வசித் ॥ 16॥
ஜபித்வா கவசம் ப்ராதர்முச்யதே நாத்ர ஸம்ஶய: ।
நாஸ்தி தஸ்யாபம்ரு’த்யுஶ்சாகாலம்ரு’த்யு: கதா³சந ॥ 17॥
இஹ லோகே ஸுக²ம் பு⁴க்த்வா புத்ரபௌத்ரை:ஸுபா³ந்த⁴வை: ।
அந்தே கைலாஸமாவிஶ்ய மம பாத³தலம் வ்ரஜேத் ॥ 18॥
தஸ்மாத்ஸர்வப்ரயத்நேந ஜபேந்நித்யமதந்த்³ரித:॥ 19॥
யே ப⁴க்தியுக்தா: கவசம் பட²ந்தி தே வை குலே ஸ்வே குலிநோ வஸந்தி ।
தேஜோதி⁴கம் விம்ஶதிஸங்க்²யயா தி³நே கைலாஸமாப்நோதி மம ப்ரஸாதா³த் ॥ 20॥
ஏதத்தே கதி²தம் தே³வி யந்மாம் த்வம் பரிப்ரு’ச்ச²ஸி ।
த்வத்ஸ்நேஹாதிஶயாது³க்தம் கவசம் பை⁴ரவாத்மகம் ॥ 21॥
இதி ஶ்ரீஹரிக்ரு’ஷ்ணவிநிர்மிதே ப்³ரு’ஹஜ்ஜ்யோதிஷார்ணவே த⁴ர்மஸ்கந்தே⁴
உபஸநாஸ்தப³கே ஶ்ரீப³டுகபை⁴ரவோபாஸநாத்⁴யாயே ஶ்ரீப³டுகபை⁴ரவகா
சநிரூபணம் நாம ப்ரகரணம் சதுர்த²ம் ॥ 4॥

